
1. BAKGRUNN 

Det er bestemt at Lindås kommune, Meland kommune og Radøy kommune skal danna ein 
ny kommune frå 01.01.2020 (intensjonsavtalen). Kommunane i Nordhordland vedtok i 2010 
å setja i gong ein prosess om å utgreia endra kommunestrukturar. Arbeidet vart formalisert 
etter Stortingsvedtaket om kommunereforma i 2014. Dei tre kommunane gjennomførte 
våren 2015 ei utgreiing som skulle svara på kvifor ein skulle byggja ein ny kommune. 
Utgreiinga er fylgt opp etter valet hausten 2015 og intensjonsavtalen er eit resultat av denne 
prosessen. Intensjonsavtalen vart underteikna i juni 2016.  

Namnet på den nye kommunen er Alver kommune. Alver kommune med sine ca. 30 000 
innbyggarar i 2020 vil stå sterkare for å løyse dei lokale utfordringane enn dei eksisterande 
kommunane kvar for seg. Radøy, Meland og Lindås er sterkt integrert med omsyn til mellom 
anna næringsliv, bu- og arbeidsmarknad, handel og kulturliv. Ein samanslått kommune vil ha 
betre føresetnader for å skape vidare utvikling i området (kjelde: styringsdokument).  

Det er same prosjektmetodikk som ligg til grunn for hovudprosjekt med politisk styring som 
for hovudprosjekt med administrativ styring. I hovudprosjekt med politisk styring vert 
politisk prinsipielle avgjerder vert lagt fram for fellesnemnda og vert lagt inn som 
avgjerdspunkt i hovudprosjektmandatet/hovudprosjektforslaget. 

I Konseptfasen (prosjektetableringsfase) vil vi avklare ein del rammeføresetnader for 
prosjektet.  

 

2. FØREMÅLET MED PROSJEKTET 

Kommunane Radøy, Meland og Lindås er i dag eigarar/deltakarar i fleire selskap og 
interkommunale samarbeid. Dette prosjektet skal kartleggje kva konsekvensar ein endra 
kommunestruktur gir for kommunane som eigarar/deltakarar, for dei aktuelle 
selskapa/samarbeida og for ein eventuell tredjepart. Prosjektet skal og utarbeide eit utkast 
til eigarskapspolitikk for den nye kommunen og anbefale framtidig selskaps-
/samarbeidsstruktur.  

 

2.1. Kva krev samordning mellom kommunane før 01.01.2020? 

Vi tar utgangspunkt i dei tre kommunane si bruk av eigarskapsmelding, og evaluerer og 
samordnar desse. Vi må kartleggje og samordne alle IKS og andre eigarskap i dei tre 
kommunane. Dette er viktig fordi vi ønskjer ein fullverdig oversikt, evaluering og utvikling av 
alle interkommunale samarbeid. Det må avgjerast om samarbeida skal vidareførast, endrast 
eller seiast opp. 

Bakgrunn:  

Alle skriftlege avtalar om interkommunalt samarbeid som i dag er inngått må ein gå 
igjennom og endre etter behov i løpet av 2020. I 2020 er det 6 månaders oppseiingstid 
uavhengig av kva som er avtalt gjennom vedtektene. Dette gjeld også for dei andre 
kommunane i samarbeida(IKS). 

Eigarskap i aksjeselskap vil i stor grad kunne vidareførast utan at ein må gjere noko formelle 
endringar.  

 

2.2. Ambisjonar for forbetringsarbeid 

Dei tre kommunane har ein lang tradisjon for å samarbeide gjennom IKS’ar og andre 
selskapsformer. Vi må lage ei oversikt som er transparent og oversiktleg, slik at vi legg 
grunnlaget for god styring og utvikling av tenestene våre, i tillegg til å vise til solid økonomisk 
kontroll.  

Vi må konkretisere kva vi ønskjer av eigarskapsmeldinga, finne beste praksis (ved 
samanlikning med andre) og utabeide ein mal og reglement for dette.   

Det er usikkert kor mykje ressursar som vil vere til disposisjon for dette prosjektet.  

 
2.3. Prosjektet sine leveransar  

1. Gjennomføre ei kartlegging ved hjelp av analyse og kvalitative intervju.   
 

2. Utarbeide eit oppdatert fakta/diskusjonsgrunnlag når det gjeld interkommunale selskap 
og samarbeid  

                                                                                                                               
3. Utarbeide eit utkast til framtidig eigarskapspolitikk som td. Omfattar:  

- Prinsipp for etablering av og deltaking i selskap/samarbeid 
- Prinsipp for eigarstyring og leiing  
- Rollar og ansvar i politisk og administrativ oppfølging av selskap og IKS 
- Rapportering og internkontroll  

 
4. Anbefale kva selskap og samarbeid som bør;  

- Vidareførast utan endringar 
- Vidareførast med endringar  
- Avviklast eller seiast opp 

3. FØRINGAR FOR PROSJEKTET 

3.1. Intensjonsavtale 

 

Kapittel 2. Visjon 

«Alver kommune» skal vera ein heilskapleg samfunnsutviklar og byggja fellesskap i ein 

region med sterk vekst og utvikling. 

Vi byggjer ein ny kommune for å møta framtida sine utfordringar i tenestetilbodet til 

innbyggjarar og næringsliv. 

Kapittel 3. Verdiar, mål og prinsipp 

 Vi skal byggja ein ny kommune  

 Alle kommunar er likeverdige partar  

 Vi skal ha respekt for kvarandre sine tradisjonar, kulturar og sterke eigenskapar i 

noverande organisasjon  

 Vi skal ta med oss beste praksis frå kommunane inn i den nye kommunen 

 Vi skal byggja vidare på felles identitet og kultur  

 Vi skal involvere innbyggjarar, tilsette og næringsliv 

 Vi skal ha likeverdige tenester i heile kommunen 

 Vi skal vidareføra lokal tenesteproduksjon der brukarane bur 

 Vi skal ha innbyggjarrettleiing i alle rådhusa 

 Vi skal digitalisera dialogen med innbyggjarane 

 Vi skal leggja stor vekt på næringsutvikling og arbeidsplassutvikling 

 

Kapittel 7, Prinsipp for tenestetilbod og kompetanse  - utdrag: 

 Den nye kommunen vil prioritera IKT i informasjon og dialog med innbyggjarane, og 

ynskjer å vera i front når det gjeld IKT i tenesteproduksjon 

 Det skal vera eit prioritert satsingsområde å skaffa, utvikla og halda på dyktige og 

kvalifiserte fagpersonar. Kommunen skal vera ein attraktiv arbeidsplass. 

 Kompetansekartlegging skal bidra til betre oversikt og danna grunnlaget for ein 

kompetanseplan om rekruttering, organsiering og fagutvikling 

 

3.2. Styringsdokument 

 Alver kommune: Styringsdokument for gjennomføring av kommunesamanslåing, Radøy 

kommune, Meland kommune og Lindås kommune 

 Retningslinjer for prosjektstyring i Alver kommune 

 Omstillingsavtalen 

 Kommunikasjonsstrategi for Alver kommune 

3.3. Samanheng med andre prosjekt? 

Ikkje aktuelt. 

 

3.4. Er samarbeid med andre verksemder aktuelt? 

 Samarbeidskommunar 

 Aktuelle IKS og AS. 

4. ERFARINGAR OG ANNAN NYTTIG INFORMASJON 

Eigarskapsmeldingar frå andre samanslåingsprosjekt. 
 

5. OMTALE AV KONSEPTFASEN 

 

5.1. Organisering og ansvar i konseptfasen 

 
Oppdragsgjevar og styringsgruppe: 
Fellesnemnda 
 
Administrativ styringsgruppe (tilrår til fellesnemnda): 
Programansvarleg og assisterande programansvarlege 
 
Prosjektansvarleg: 
Vert å kome attende til 
 
Prosjektleiar og –gruppe: 
Vert å kome attende til 

 
5.2. Interessentar i konseptfasen  

• Samarbeidskommunar 
• Aktuelle IKS og AS. 
 

5.3. Resultata frå konseptfasen 

Målet med konseptfasen er å utarbeide eit prosjektforslag.  
 

5.4. Kostnadar, tidsramme og ressursbehov i konseptfasen 

Prosjektet vil i konseptfasen ikkje krevje kostnader utover det som er budsjettert for 
programkontoret. 

6. GJENNOMGANG AV BP1 SJEKKLISTE 

[Før dette mandatet blir lagt fram for godkjenning i administrativ styringsgruppe, bør 
forslagsstillaren gå gjennom sjekklista for BP1. Kan forslagsstillaren verifisere at 
innhaldet i mandatet gir tilstrekkeleg grunnlag for positiv BP1-avgjerd? Eventuelle 
punkt der det er noko uklart eller særskilte tilhøve skal kommenterast.] 
 
 

 Sjekkpunkt Kommentar 

1.  Er innhaldet i mandatet tydeleg?   

2.  Er omfanget av organisasjonsprosjektet tydeleg definert?  

3.  
Er det tydeleggjort kva politiske føringar, prinsipp og andre avtalar 
som gjeld, og må takast omsyn til? 

 

4.  Er prosjektleiar og øvrige sentrale ressurser utpeikt  

5.  Er det behov for meir informasjon, før ein kan ta ei avgjersle?  

7. RETTLEIING – MANDAT FOR KONSEPTFASEN 

Kva er eit mandat for konseptfase/prosjektetablering? 
Dette mandatet er eit dokument som blir etablert av organisasjonen som eig og set i verk ei 
utgreiing av eit mogleg prosjekt. Det blir utarbeidd på bakgrunn av eit behov eller ein idé til 
eit prosjekt.  

Føremålet med mandatet: 
Det overordna føremålet med mandatet er å tydeleg beskrive behovet eller idéen som skal 
utgreiast, og dei rammevilkåra som gjeld for konseptfasen. 

Kven utarbeider mandatet? 
Prosjekteigar utarbeider mandat i samarbeid med prosjektleiar. Dokumentet blir ikkje 
oppdatert etter BP1, då det i løpet av konseptfasen blir erstatta av prosjektforslaget og 
seinare av styringsdokumentet. 

Når skal mandatet utarbeidast? 
Mandatet for konseptfase(prosjektetableringsfase)  skal utarbeidast før vedtakspunkt 1 
(BP1) i forkant av konseptfase(prosjektetableringsfase) .  

Kven tek imot mandatet? 
Prosjektstyret (dei tre rådmennene) tek imot mandatet for konseptfasen. Dokumentet blir 
arkivert i websak ved BP1, når innhaldet er godkjent. 

Korleis bruke dokumentmalen?  
Malen hjelper deg med å passe på at du har fått med alt som dokumentet bør seie noko om. 
Og til å få ein god struktur i dokumentet som gjer det oversiktleg og lett å lese. Alle prosjekt 
er forskjellige, så det er ikkje sikkert at alle punkta i malen er like relevante for ditt prosjekt. I 
alle høve vil malen ha ei verdi som «sjekkliste» for kva du bør skrive om i dokumentet. 
Dersom eit punkt ikkje er relevant for prosjektet ditt, skriv du berre «Ikkje relevant». Dersom 
det er noko du ønsker å dokumentere som ikkje ligg i malen kan du gjerne legge inn eit nytt 
punkt. 

 

 

 


